
Nunavut Kavamanga Quviagingngitaat WTO kut Nattirnik 
Pilailaqhurahuaqtaat Ihumaliurniga 

 
IQALUIT, Nunavut (Nuvaippa 25, 2013) Nunavut Kavamanga quviagingngitaat 
Hilaryuami Niuvrutikhaliqinikkut Timigiyait (WTO-mik taivagaat naittumik) kiutjutaanik 
Kanataup akiharniatigut taapkunanut European Union-kunnut (EU) nattirnik 
pilailaqhurahuaqtaannut.  WTO kut anggiqtaat Inuinnait nattirhiuyuqtut ihuittumik 
piyauyut, kihimi ikayuqnahugittutik EU kut maligaliqiinnariaqarniatigut 
niuvrutikhaliqinikkut pilailaqhurahuaqtaannik ihumagiplutik talvuuna “inungnut 
quviahuutigiyamingnut”.   
 
“Akhuurutiniaqtaqqut ikayuqlugit Kanataup Kavamanga ihumaliurnitatigut 
pitjutinahuaqlutik ihuagiyaunggittumun uumminga ihuigiyauyumun,” uqaqtuq 
Hivuliqtiuyuq Peter Taptuna.  “Uvagut ihumayugut taamna inungnut 
quviahuutigiyamingnut aivautigiyaannik tammaqtauyuq.  Natiit amigaittut imaalu 
Kanataup nattirhiurninga naunaittauq nakuuqpiaqtuq niqiliqittiarnginaqtun 
atuttianginaqtunlu tamaat nattiit.” 
 
Maliktuaqhugu niuvrutikhaliqinikkut EU kut nattirnik pilailaqhurahuaqtaannik 2009mi, 
nunaryuami piumayaitnik akinggitlu nattiit amiit akikhiliyuummiqhutik 
humaagingiyauplutik.  Nunavut Kavamanga piinnaqhimmaangniaqtut niuvirnirmun nattiit 
amiitnik anggunahuayuqtunit talvuuna Havagvianit Avatiliqiyitkut Amiqnik Akighainnut 
Pivinggatnit; kihiani, nattiit amiit akiqhaitta naammaqtut pitjutigiyalluaqtilluni talvuuna 
pilailaqhurahuaqtaatigut, piumayaitniklu EU kut Nunavutim nattiit amiitnik 
piungnaingmatta. 
 
“Qanuqtut nattiitnik angguniaqnik qayagivauva inungnut quviahuutigiyamingnut 
talvangganit angguniaqnirmun aallanik huratjanik?” uqaqtuq Johnny Mike, Minista 
Avatiliqiyitkunni tahapkunanut Nunavut Kavamainnut.  “Niuvrutikhaliqinikkut 
piungnaingmatta piyaungmat tahapkunanit EU nattirnik pilailaqhurahuaqtaatigut 
pitjutiyuq amaigaittumik Inuinnaqnut, imaalu Inuinnait ilauyunut talvuuna 
anguyauyungnaiqnikkut takudjutiyuq nakuunggittumik piyut tammaqtailinikkut 
niuvrutikhaliqinikkut uvagut piutikput nattiit amiitnik.”   

Nattiit angguniaqtauvaktut Nunavunmi nirittiaguminarmatta nunallaanut talvani 
akittuqpallaaqpangmatta niqit piqargittuniluunniit. Nattiit amiit, aturuminaqpiaqtut 
angguttigaanggamikkik, niuviktauvaqtut akiliuhiaqargittutik angguniarnirmun 
hulitjutainnut imaalu akittuqpiaqhuni nunagiyaami nunattiaqmi akighaitta. Nattiit 
amigaittaaqhaita amigaittut Kanataup imautainni aanniaqtuqargittutiklu.  Qagaqyuani, 
niuvrutiliqinikkut Inuinnait nattiit amiitnik piumayaungginnaqtut aallanik Kanataup nattiit 
amiitnik.  

